ANEKS 3

Komiteti për Zhvillimin e Rajoneve

I. Fondi për Zhvillimin e Rajoneve përbëhet nga:

· Granti konkurrues për infrastrukturën vendore;
· Granti konkurrues për arsimin bazë, parauniversitar dhe universitar;
· Granti konkurrues për shëndetësinë;
· Granti konkurrues për objektet kulturore;
· Granti konkurrues për ujësjellës-kanalizime;
· Granti konkurrues për ndërtim tregjesh agro-ushqimore dhe thertoresh;
· Granti konkurrues për ujitjen dhe kullimin;
· Granti konkurrues për pyllëzimin.

II. Fondi për Zhvillimin e Rajoneve përdoret për financimin e projekteve, të cilat ndodhen brenda territorit të njësive të qeverisjes vendore dhe zbatohen prej tyre.

III.  Komiteti për Zhvillimin e Rajoneve përbëhet  nga:

1. Kryeministri                                 




Kryetar

2. Ministri i Financave                                             


Anëtar

3. Ministri i Ekonomisë, Tregtisë dhe Energjetikës 


Anëtar

4. Ministri i Punëve Publike dhe Transportit



Anëtar

5. Ministri i Brendshëm                                           


Anëtar

6. Ministri i Arsimit dhe Shkencës                          


Anëtar

7. Ministri i Shëndetësisë                                         


Anëtar
8. Kryetari i Bordit të FSHZH





Anëtar
9. Ministri i Bujqësisë, Ushqimit dhe Mbrojtjes së Konsumatorit
Anëtar

10. Ministri i Turizmit, Kulturës, Rinisë dhe Sporteve


Anëtar

11. Ministri i Mjedisit, Pyjeve dhe Administrimit të Ujërave 

Anëtar

12. Kryetari i Shoqatës së Bashkive të Shqipërisë     


Anëtar

13. Kryetari i Shoqatës së Komunave të Shqipërisë   


Anëtar

14. Kryetari i Shoqatës së Qarqeve  të Shqipërisë      


Anëtar

15. Kryetari i Konferencës së Rektorëve




Anëtar.
IV. Komiteti për Zhvillimin e Rajoneve miraton projektet mbi bazën e politika
ve dhe programeve të zhvillimit të rajoneve të Shqipërisë.

V. Masa e kontributit/bashkëfinancimit nga njësitë e qeverisjes vendore përcaktohet nga Komiteti për Zhvillimin e Rajoneve.

VI. Aplikimi për fonde bëhet nga njësitë e qeverisjes vendore, duke i dërguar projektet në:

- Fondin Shqiptar të Zhvillimit për objektet e infrastrukturës vendore. 

-  Ministrinë e Arsimit dhe Shkencës për objektet arsimore.

-  Ministrinë e Shëndetësisë për objektet shëndetësore. 

-  Ministrinë e Punëve Publike dhe Transportit për objektet e ujësjellës-kanalizimeve. 

- Ministrinë e Bujqësisë, Ushqimit dhe Mbrojtjes së Konsumatorit për objektet ndërtim tregjesh agro-ushqimore, thertoresh dhe objekte për ujitje/kullim.

- Ministrinë e Turizmit, Kulturës, Rinisë dhe Sporteve për objektet kulturore.

- Ministrinë e Mjedisit, Pyjeve dhe Administrimit të Ujërave.

VII. Pranë Zyrës së Kryeministrit ngrihet Sekretariati i Përgjithshëm i Komitetit për Zhvillimin e Rajoneve. Sekretariati  i përgjithshëm administron dhe përgatit materialet për t’u diskutuar nga Komiteti për Zhvillimin e Rajoneve, duke analizuar  projektet e investimeve, në përputhje me prioritetet strategjike kombëtare e të programit politik të Qeverisë, si dhe i sugjeron Komitetit çështje për vendimmarrje. 

VIII. Në ministritë përkatëse ngrihen sekretariate teknike, që bëjnë vlerësimin tekniko-ekonomik dhe listimin e projekteve të propozuara nga njësitë e qeverisjes vendore dhe hartojnë një raport ku përshkruhet procedura e ndjekur, si dhe kriteret e zbatuara. 
IX. Sekretariatet teknike të ministrive të linjës dhe institucioneve të tjera dërgojnë pranë sekretariatit teknik në Ministrinë e Financave dhe sekretariatit të përgjithshëm të Komitetit për Zhvillimin e Rajoneve listën e projekteve të paraqitura nga njësitë e qeverisjes vendore të shoqëruar me vlerësimet ekonomiko-teknike.
X. Këshillat e Qarqeve paraqesin pranë Sekretariatit të Përgjithshëm të Komitetit për Zhvillimin e Rajoneve prioritetet e investimeve, sipas fushave përkatëse që mbulon Komiteti i Zhvillimit te Rajoneve, si edhe pjesën e bashkëfinancimeve me fonde vendore të fondeve të donatorëve. 
XI. Ministria e Brendshme paraqet, pranë Sekretariatit të Përgjithshëm të Komitetit për Zhvillimin e Rajoneve, prioritetet e zhvillimit në nivel vendor, në përputhje me strategjitë e zhvillimit të qarqeve.

XII. Në rastin e projekteve në vazhdim me kontrata të lidhura, të cilat në bazë të realizimit me ritme të shpejta kanë mundësi absorbimi/realizimi të një vlere më të madhe se ajo e alokuar, Komiteti për Zhvillimin e Rajoneve, në një nga mbledhjet e tij të para, autorizon ministritë përkatëse të linjës për të propozuar pranë Ministrisë së Financave të drejtën e kalimit të fondeve në këto projekte, nga projektet që nuk e garantojnë realizimin e tyre apo edhe nga fonde të papërdorura. Projektet në vazhdim të infrastrukturës lokale dërgohen për vlerësim në FSHZH. 

XIII. Monitorimi dhe kontrolli i zbatimit të fondeve të zhvillimit të rajoneve do të bëhet nga drejtoritë përkatëse në secilën nga ministritë përfituese. Për fondet e infrastrukturës vendore ngarkohet Fondi Shqiptar i Zhvillimit. Raportet do të dërgohen në Ministrinë e Financave, sipas afateve të përcaktuara në Udhëzimin e Zbatimit të Buxhetit.

XIV. Në lidhje me procedurat që ndiqen, ngarkohet Ministri i Financave për nxjerrjen e një udhëzimi. 
XV. Ngarkohet Këshilli i Ministrave për vendosjen e kritereve për ndarjen e fondeve mes rajoneve.

